
GOUVÈNÈ CUOMO ANONSE DÈNYE SERI ENSPEKSYON RAY TREN YO 

 
Yo Te Jwenn epi Ranje Domaj nan Kamyon Sitèn Petwòl Brit ak Domaj sou Ray 

yo Atravè Eta New York 

 
Gouvènè Andrew M. Cuomo te anonse jodi a achèvman avèk siksè yon lòt seri 
enspeksyon ray tren ak machin petwòl brit ki gen objektif pou amelyore sekirite piblik 
epi redwi danje posib ki asosye avèk transpò petwòl brit atravè Eta New York. Ekip 
Enspeksyon yo te ekzamine 109 kamyon sitèn petwòl brit, anviwon 315 kilomèt wout 
ray ak 72 pwen entèseksyon. An jeneral, ekip eta ak federal yo te dekouvri epi abòde 
pwoblèm twa domaj grav sa yo ak 41 domaj ki pa grav.  
 
“Pwoteje sekirite piblik lan se priyorite nimewo en nou, epi nan jwenn epi repare domaj 
ki nan sitèn petwòl brit yo ak sou wout ray yo, nou ap travay pou evite risk epi anpeche 
aksidan,” se sa Gouvènè Cuomo te deklare. “Nou pral kontinye òganize transpò 
petwòl brit yo ak estanda ki pi estrik posib yo, pou kapab asire yon sistèm tren ki pi 
sekirize pou tout moun ki nan New York.” 
 
Ekip enspeksyon yo ki soti nan Depatman Transpò Eta New York (New York State 
Department of Transportation) ansanm avèk Administrasyon Wout Ray Federal lan 
(Federal Railroad Administration) te fè enspeksyon sitèn petwòl brit nan Chantye Ray 
Fontyè (Frontier Rail Yard) yo ki se pwopriyete Kòporasyon CSX nan Buffalo, nan 
Konte Erie. Enspektè yo tou te ekzamine wout lit prensipal CSX ant Selkirk (Konte 
Albany) ak Schenectady; ant Rome ak Oneida (toulède nan Konte Oneida); ant 
Hamburg ak Cheektowaga (toulède nan Konte Erie); epi ant Blasdell (Konte Erie) ak 
Ripley (Konte Chautauqua). Enspektè yo tou te evalye yon pwen entèseksyon CSX ki 
nan Haverstraw (Konte Rockland). Yo te ekzamine tou pis liy prensipal nan Canadian 
Pacific lan ant Albany ak Clifton Park (Konte Saratoga); epi ant Willsboro (Konte Essex) 
ak Whitehall (Konte Washington).  
 
Enspeksyon yo te konsantre sou wout lan, materyèl wout lan yo, ak ekipman sekirite 
mekanik kamyon sitèn yo, ki enkli volan, fren ak atachman yo.  
 
Pandan enspeksyon yo, yo te idantifye de (2) kalite domaj: domaj ki grav ak sa ki pa 
grav yo. Domaj grav yo te idantifye gwo pwoblèm antretyen yo ki dwe rezoud san pèdi 
tan, men ki pa nesesèman vle di ke gen fay nan sekirite a. Tout domaj ki pa twò 
enpòtan yo dwe repare nan espas 30 jou. Tout domaj machin sitèn ki pa kritik yo dwe 
fikse anvan tren an soti nan lakou a. Si sa pa posib, yo dwe retire kamyon sitèn ki gen 



pwoblèm lan nan tren an pou tann reparasyon. 
 
Matthew J. Driscoll, ki se Komisè Depatman Transpò nan Eta New York (New York 
State Department of Transportation), te deklare, “Gouvènè Cuomo te yon lidè 
nasyonal nan amelyore sekirite tren yo epi kenbe New York an sekirite. Nou espere 
kontinye travay an patenarya ansanm ak gouvènman federal la pou mentni sekirite epi 
redwi risk transpò petwòl brit enflamab yo atravè Eta New York.”  
 
Depi lè Gouvènè Cuomo te lanse kanpay enspeksyon sible sa a nan mwa Fevriye 
2014, Depatman Transpò ansanm ak patnè federal li yo te enspekte 13,120 sitèn tren, 
ki gen ladan 11,112 kamyon sitèn petwòl brit, ak 8,187 kilomèt wout, yo te jwenn 1,736 
domaj, epi yo te bay 23 vyolasyon materyèl danjere. 
 
Rezilta Enspeksyon Kamyon Sitèn yo 
 
Buffalo – Nan Chantye Ray Fontyè nan Buffalo, enspektè ekipman tren yo ki soti nan 
Depatman Transpò an te ekzamine 109 machin sitèn petwòl brit. Yo te jwenn yon domaj 
grav – ki genyen yon gwo flaj wou sou yon pati tren – ke yo te repare imedyatman. Yo 
te jwenn tou 20 domaj ki pa grav, ki enkli atik atikilasyon ki kraze, levye detachman ki 
koube yo, semèl fren ki ize yo, move espas ant etap pwen entèseksyon lokomotiv yo, 
yon anpoul limyè oksilyè ki lach, ak yon endikatè motè vapè lè yo ki kontamine. 
 
Enspektè materyèl azade yo nan Depatman Transpò an te enspekte tou kamyon sitèn 
petwòl brit yo. Yo te jwenn twa domaj ki pa grav, ki enkli pankat hazmat yo, bòd pankat 
hazmat ki manke yo ak yon piston liy vapè ki nan pozisyon lib.  
 
Rezilta Enspeksyon Wout yo 
 
Enspeksyon Wout Liy Prensipal CSX lan – Soti Selkirk rive Albany – Enspektè 
wout Depatman Transpò yo te ekzamine anviwon 22.5 kilomèt wout tren ak kat pwen 
entèseksyon sou tout liy prensipal CSX la ant Selkirk ak Albany. Yo te jwenn yon defo ki 
pa grav, boulon ki pa byen sere nan yon pati nan wout lan. 
 
Enspeksyon Wout Liy Prensipal CSX lan – Soti Rome rive Oneida – Enspektè wout 
Administrasyon Wout Ray Federal yo te ekzamine anviwon twa kilomèt wout ak 15 
pwen entèseksyon sou tout liy prensipal CSX la ant Rome ak Oneida. Yo te jwenn yon 
domaj grav – yon pòsyon band woulman ki kraze nan yon aparèy tranzisyon pwen 
entèseksyon – ke yo te repare imedyatman. Yo te jwenn tou twa domaj ki pa grav, ki 
enkli boulon pwen entèseksyon ki lach yo, ak boulon ki lach nan yon aparèy tranzisyon 
pwen entèseksyon.  
 
Enspeksyon Wout Liy Prensipal CSX lan – Soti Hamburg rive Cheektowaga – 
Enspektè Administrasyon Wout Ray Federal yo te ekzamine anviwon 40 kilomèt wout 
tren ak kat pwen entèseksyon sou tout liy prensipal CSX la ant Hamburg ak 
Cheektowaga. Yo te jwenn yon domaj grav – mwens ke de boulon nan chak fen tren 
nan yon entèseksyon nan yon tren ki te soude an pèmanans – ke yo te repare 



imedyatman. Yo te jwenn tou de (2) domaj ki pa grav, ki enkli konpozan gad tren ki 
manke epi pi pa konfòm ak pwosedi ekri yo.  
 
Enspeksyon Wout Liy Prensipal CSX lan – Blasdell ak Ripley – Enspektè 
Depatman Transpò yo te ekzamine anviwon 101 kilomèt wout tren ak 36 pwen 
entèseksyon sou tout liy prensipal CSX la ant Blasdell ak Ripley. Yo te jwenn sis domaj 
ki pa grav ki enkli boulon gad ray ki desere, atachman ki pa byen sere nan yon pòsyon 
wout lan, boulon ki lach nan pwen entèseksyon, boulon ki lach nan yon aparèy 
tranzisyon pwen entèseksyon.  
 
Enspeksyon Wout Liy Prensipal CSX lan – Haverstraw – Enspektè Administrasyon 
Wout Ray Federal yo yon pwen entèseksyon sou tout liy prensipal CSX la nan 
Haverstraw. Yo pa’t jwenn domaj. 
 
Enspeksyon Wout Liy Prensipal CP an – Soti Albany rive Clifton Park – Enspektè 
wout Depatman Transpò yo te ekzamine anviwon 47 kilomèt wout tren ak sèt pwen 
entèseksyon sou tout liy prensipal Canadian Pacific lan ant Albany ak Clifton Park. Yo 
te jwenn twa domaj ki pa grav, ki enkli talon pwen entèseksyon ak obstriksyon raje yo.  
 
Enspeksyon Wout Liy Prensipal CP an – Soti Willsboro rive Whitehall – Enspektè 
wout Depatman Transpò yo te ekzamine anviwon 101 kilomèt wout tren ak senk pwen 
entèseksyon sou tout liy prensipal Canadian Pacific lan ant Willsboro ak Whitehall. Yo 
te jwenn yon domaj ki pa grav, yon boulon ki lach nan yon aparèy tranzisyon pwen 
entèseksyon.  
 
Apre yon seri katastwòf ki te pase an deyò eta a ki te enplike transpò petwòl brit pa tren, 
Eta New York te poze yon seri aksyon agresif pou kapab amelyore sekirite ak konfyans 
nan koutim sa. 
 
An 2014, sou òdonans Gouvènè Cuomo, Depatman Pwoteksyon Anviwònmantal, 
Transpò ak Sante nan Eta New York, ansanm ak Divizyon Sekirite Nasyonal ak Sèvis 
Ijans yo, ansanm ak Otorite Devlopman ak Rechèch Enèji yo te fè yon revizyon byen 
kowòdone sou pwosedi sekirite yo, ak nivo preparasyon pou entèvansyon nan ka ijans 
pou ekspedisyon petwòl brit yo. Ajans yo te pibliye yon rapò an Avril 2014 ki gen 27 
rekòmandasyon ke gouvènman eta ak federal yo ansanm ak endistri yo dwe aplike pou 
yo kapab redwi risk yo, epi ogmante sekirite piblik la pandan transpò petwòl brit yo.  
 
An plis, Kalandriye Opòtinite 2015 Gouvènè Cuomo a ansanm ak Bidjè 2015-16 Eta 
New York lan te gen ladan plizyè mezi pou anpeche pi plis epi prepare pou potansyèl 
ensidan petwòl brit yo. Sa gen ladan founi lajan ki nesesè pou estaf ak depans 
preparasyon yo nan ogmante Fon pou Devèsman Petwòl (Oil Spill Fund) brit la soti $25 
milyon dola pou rive jiska $40 milyon dola, epi otorize jiska $2.1 milyon dola nan Fon an 
chak anepou itilize pou mezi prevansyon ak preparasyon yo. Chanjman sa yo respekte 
Dekrè Ekzekitif 125 Gouvènè Cuomo a ki prezante etap ke eta a ap franchi yo pou 
kapab amelyore repons ak prevansyon nan ka devèsman petwòl yo. 
 



Bidjè eta a ke yo te bay pou ywit (8) nouvo anplwaye nan Depatman Pwoteksyon 
Anviwònmantal la ak sis nan Biwo Pwoteksyon ak Kontwòl Dife ki dedike pou 
planifikasyon, fòmasyon ak entèvansyon nan ka devèsman petwòl yo. Bidjè a te 
ogmante tou montan frè pou petwòl ke y’ap transpòte atravè New York soti 12.25 
santim pou rive 13.75 santim pa baril pou petwòl enpòte nan eta a, ak 1.5 santim pou 
petwòl ki transbòde, san kende an kont si petwòl la rete nan New York oswa transfere 
nan yon lòt Eta. Itilizatè final yo nan eta a pral egzante de ogmantasyon montan frè sa, 
epi li pral rete 12.25 santim pa baril. 
 
Gouvènè Cuomo te lanse tou pwosesis anbochaj senk nouvo enspektè sekirite tren 
Depatman Transpò, ki te pèmèt Depatman Transpò ogmante kapasite li pou li reyalize 
enspeksyon sekirite tren yo atravè eta a. 
 
Lòt aksyon leta yo gen ladan: 

 Ekzòte otorite federal yo revize espesifikasyon teknik yo epi akselere 
eliminasyon ansyen tren ki pa gen sekirite yo; aplike règ estanda ki pi estrik pou 
teste petwòl brit; epi revize itinerè petwòl brit la pou garanti wout ki pi apwopriye 
yo;  

 Bay amand a konpayi ki pa konfòme yo anba règleman eta yo konsènan 
derayman yo;  

 Mande otorite federal yo pou akselere epi ranfòse nivo sekirite tren estanda yo 
epi ogmante enspeksyon yo; epi  

 Ogmante Fon pou Devèsman Petwòl brit la soti nan $25 milyon dola pou rive nan 
$40 milyon dola epi pèmèt yo itilize jiska $2.1 milyon nan Fon anyèl la pou mezi 
prevansyon ak preparasyon yo. 

 
Ofisyèl Leta ak Repons Ijans yo te patisipe tou nan plis pase de douzèn ekzèsis 
fòmasyon ane pase pou kapab prepare kominote nou yo pi byen pou potansyèl 
devèsman petwòl brit. 

